





Kodwana bekunganalitho lapho, ngaphandle kwamanyathelo
wababelethi bakhe agade aseduze neboda, nebhagana yamanzi
kaPuppy ephezu komajana omncani. U-Onke wanyonyoba phezu
komada ephatjhisini, wadlula ilawu lababelethi bakhe lokulala,
wahlola ngekhwitjhini.

XSipuku!X warhuwelela, wakhanyisa itotjhi yakhe phezu
kwesithunzi esinzima esijame eduze nesitofu. Isipuku sabe
sembethe amaphijama ahlaza komkayi, begodu anezimvu.

MMaphijama kagogo
lawo,X kutjho u-Onke.
XKubayini webe
amaphijama kaGogo,
wena Sipuku?X U-Onke
wakhanyisa ngetotjhi
phezulu afuna ukubona
ubuso besipuku.
NanguXiGogo!

XOnke,X kwatjho
uGogo, umlomo wakhe
uvuleke ngokuthuka.
NUngithusile.
Bengicabanga bona
usipuku.X

KBengicabanga bona
wena usipuku,X kutjho
u-Onke agigitheka,
MWenza ini ngekhwitjhini
lapha ebusuku
kangaka, Gogo?X

KBengingakghoni ukulala,X kutjho uGogo. MManje ngase ngiza
ngekhwitjhini lapha ukuthola ikopi yebisi elifuthumeleko
namakuke. Uyafuna ukudla nami umbambandlala waphakathi
kobusuku?f u-Onke wamomotheka, wavuma ngehloko.

Yena noGogo bahlala etafuleni ngekhwitjhini bacoca, batjheba
amakuke webhodoro amnandi arhwamuzeleko ngeenkopini
ezinebisi elifuthumeleko. Benza babe bahlukaniselana uburotho
obuthosiweko obunehemu, itjhizi, itamati, nelethisi ehlaza
eseseyitjha.

Lokha nabageda ukudla nokusela, batlubha amazinyo wabo
kwesibili entambama leyo. U-Onke wavalelisa uGogo wabuyela
ngelawini lakhe lokulala. Lokha nakasavula umnyango, uPuppy
wegela phezulu, wakhonkotha.

“Puppy,” kutjho u-Onke, ambhambada ihloko, “ngimi kwaphela.
Kghani bewucabanga bona ngisipuku?”

UPuppy wazikhotha ubuso, wagedekela phezu kwengutjana
yakhe ebovu.

“Ngirarulule ifihlakalo ebusuku banamhlanjesi. Uyakwazi lokho,
Puppy?” kwabuza u-Onke.

Kodwana uPuppy besele azisongile wavala namehlo.

“Kubonakala kumbono omuhle lowo,” kwatjho u-Onke. “Ulale
kamnandi, Puppy.”

Inja ka-Onke, uPuppy bekabhudanga. Khuthaza abantwana bakho badwebe

elinesithombe ngaphakathi ukutiengisa bona uPuppy bekabhudanga ngani.

isithombe sikaPuppy alele ubuthongo bese ubabawe bafake ibhamuza lemibono

VEZA UBUKGHWARI BAKHO! /



Ukubonakala

Inja ka-Onke, uPuppy bekabhudanga. Dweba isithombe sakaPuppy alele bese
umenzela ibhamuza yekulumo emcabango enesithombe kiyo esitiengisa ukuthi
uPuppy bekabhudanga ngani.

Ukufunda

Yiba mphenyisisi wendatjana! Funa amagama endatjaneni akutjela ukuthi:
4 u-Onke besele awahlambile amazinyo ngaphambi kobana ayokulala
ekuthomeni kwendatjana

< u-Onke bekacabanga ukuthi angekhe asasaba ngathana bekazi bona yini
ebeyenza itihada elimvusileko

4 bekathukiwe nakaqala ephatjhisini enzima
4 bekacabanga ukuthi isipoko simbethe amaphijama kaGogo
4 uPuppy bekalele ubuthongo embhedeni ka-Onke ngesikhathi u-Onke angekhitjhini.

Ukutlola %’

Tlola yakho indatjana ethusako ngokuthileko okwenzeka ebusuku.

Ubukghwari %

Khuyini ongathanda ukuyidla phakathi namabili? Sebenzisa idaka lokudlala
namkha ibumba wenze into erhalisako ongayidla phakathi kwamabili.

Ukwenza

Zingakhi iindlela ezihlukeneko ongazifumana bona ube sipoko esithusako?
Mbatha njengesipoko bese niyadlhegana ngokuthusana. Ucabanga ukuthi
iimpoko ezinomusa ziphathana njani? Lingisa.

IsiNdebele

www.nalibali.org




